
GOUVÈNÈ CUOMO ANONSE MEZI REPREZAY KONT CHOFÈ K AP KONDUI AK 
KAPASITE KI AFEBLI YO  

  
Kanpay kondi san ou pa sou oswa y ap arete w, k ap reyalize soti 19 out rive nan 

jounen fèt travay la  
  

Aksidan mòtèl ki lye ak konduit ak kapasite ki afebli yo diminye a plis pase 19 
pousan soti 2010 rive 2019  

  
Gouvènè Andrew M. Cuomo te anonse jodi a ke Polis Eta New York ak ajans 
aplikasyon lalwa nan tout eta a ap entansifye aplikasyon lwa kont konduit ak kapasite ki 
afebli soti mèkredi 19 out rive nan jounen fèt travay la, lendi 7 septanm. Kanpay 
STOP-DWI "Kondi san ou pa sou oswa y ap arete ou la" (Drive Sober or Get Pulled 
Over), fèt pou redwi aksidan sikilasyon ki gen rapò ak alkòl ak lòt dwòg yo.  
  
"Pa gen eskiz pou konduit ak kapasite ki afebli - sa enpridan epi sa pa sèlman mete tèt 
ou an danje men tout lòt moun ki sou wout la," Gouvènè Cuomo te deklare. "Nou gen 
zewo tolerans pou konpòtman iresponsab e n ap entansifye patwouy yo pou voye yon 
mesaj klè: Si w bwè epi w ap kondui, y’ap kenbe ou epi w’ap pote responsablite an."  
  
Efò New York pou diminye konduit ak kapasite ki afeble atravè edikasyon ki sible ak 
inisyativ entèvansyon tankou mezi represyon sa, ap fonksyone. Aksidan fatal ki enplike 
chofè ki gen kapasite ki afebli yo te diminye pou plis pase 19 pousan soti 2010 rive 
2019, dapre done preliminè ki soti nan Enstiti pou Jesyon Sekirite Sikilasyon ak 
Rechèch (Institute for Traffic Safety Management and Research) Rockefeller College 
nan University at Albany.  
  
Pandan tout kanpay eklè sa, fòs lòd yo ap entansifye patwouy yo, epi Otorite Thruway 
(Thruway Authority) Eta NY la ak Depatman Transpò (Department of Transportation, 
DOT) Eta a ap genyen siyal mesaj varye ki alète chofè yo sou konsekans konduit ki 
afebli pou ede detoune konduit danjere sa. Pandan kanpay ranfòsman 2019 lan, fòs 
aplikasyon lalwa nan tout Eta a te bay 4,995 moun kontravansyon dèske yo t ap kondi 
avèk kapasite afebli epi yo te bay 170,378 kontravansyon pou lòt vyolasyon sikilasyon 
ak veyikil.  

Komite Sekirite Sikilasyon Gouvènè a (Governor's Traffic Safety Committee, GTSC) ak 
Fondasyon STOP-DWI Eta New York la ap raple otomobilis yo tou ke aplikasyon mobil 
"Have a Plan" yo an disponib pou telefòn entèlijan Apple, Android ak Windows. 
Aplikasyon an ap pèmèt moun New York yo lokalize epi rele yon sèvis taksi oswa sèvis 
pataj machin epi pwograme yon lis chofè yo chwazi. Li bay enfòmasyon tou sou lwa ak 
sanksyon DWI yo, epi bay yon fason pou moun rapòte yon chofè ke yo sispèk ap 
kondwi pandan li anba enfliyans.  
  
Komisè Depatman Veyikil a Motè yo (Department of Motor Vehicles) ak Prezidan 
Komite Sekirite Sikilasyon Gouvènè a, Mark J. F. Schroeder te deklare, "Kondui 
sou enfliyans dwòg oswa alkòl se yon desizyon ki koute—soti nan amand ak frè legal 
rive nan, sa ki pi enpòtan, pèt lavi. Sa konpwomèt sekirite tout moun k ap pataje wout 
la, men li 100 pou san evitab. Chwa a senp—planifye anvan pou ou menm ak chak 
moun ki sou wout la rive nan destinasyon yo an sekirite".  
  
Prezidan Asosyasyon STOP-DWI a ak Biwo Cherif Konte Niagara a Kapitèn Rob 
Richards te deklare, "Mwen ankouraje tout Nouyokè pou telechaje aplikasyon Fè yon 
plan (Have a Plan) ki disponib pou aparèy Apple ak Android yo. Aplikasyon an genyen 
enfòmasyon ki itil tankou fason pou pwograme yon lis chofè ki deziyen, lokalize epi 
kontakte yon taksi oswa sèvis konduit pataje, ak enfòmasyon sou nivo kontni alkòl nan 
san. Anplis, itilizatè yo ka repòte yon chofè yo sispèk k ap kondui sou enfliyans. 
Konesans se pouvwa. Lè w genyen enfòmasyon sa yo disponib, sa se kle pou pran 
desizyon ki responsab".  
  
Komisè Lapolis Eta New York la, Keith M. Corlett te deklare, "Atravè edikasyon ak 
aplikasyon, Lapolis Eta New York ap travay pou mete chofè ki sou yo lwen wout la epi 
raple moun yo de danje lè w bwè epi w ap kondui. Chofè k ap kondui ak kapasite ki 
afebli yo lakoz lanmò ak blesi ki initil. Ansanm, nou ka kenbe wout Eta New York yo 
pami wout ki pi an sekirite nan peyi a".  
  
Cherif Konte Washington ak Prezidan Asosiyasyon Cherif Eta New York (New 
York State Sheriffs' Association) yo, Jeffrey Murphy te deklare, "Nan non Cherif Eta 
New York yo, nou ankouraje tout moun kondui entelijan epi kondui ak sobriyete. Chofè 
ki gen kapasite ki afebli se yon danje pou tèt yo, pasaje yo, ak lòt itilizatè wout la. Pran 
plezi nan dènye jou sezon eta a men se pou w gen yon plan pou tèt ou ak lòt moun pou 
pa kondui sou enfliyans".  
  
Chèf Polis Vilaj Illion nan,Timothy D. Parisi, Prezidan Antran Asosyasyon Chèf 
Polis Eta NY la, te deklare, "Asosyasyon nou an sipòte inisyativ chak ane sa ak fòs, e l 
ap yon patisipan ki aktif ladan l. Detekte epi retire chofè ki gen kapasite afebli yo sou 
wout nou yo, se yon misyon prensipal ki fondamantal pou manm ajans nan tout eta nou 
an".  
  
Kanpay STOP-DWI "Kondi san ou pa sou oswa y ap arete ou la" (Drive Sober or Get 
Pulled Over) a fè pati efò kontini Komite Sekirite Sikilasyon Gouvènè a sipòte pou 
sispann konduit ak kapasite ki afebli epi amelyore sekirite sikilasyon. Ansanm ak 

pwogram STOP-DWI Eta New York la, GTSC a sipòte efò aplikasyon, fòmasyon fòs lòd 
yo ak kanpay enfòmasyon ak edikasyon piblik la pandan tout ane a. Pi resaman, GTSC 
a te devlope yon nouvo aplikasyon pou smartphone ki pèmèt ofisyèl aplikasyon lalwa yo 
kontakte yon Ekspè Rekonesans Dwòg (Drug Recognition Expert, DRE) nan fason ki pi 
efikas.  
  
DRE yo se ofisye ki fòme espesyalman ki asiste lòt fòs aplikasyon lalwa yo lè yon chofè 
sanble gen kapasite afebli, men yo elimine posiblite alkòl kòm kòz oswa sèl kòz 
enfliyans lan. DRE yo resevwa fòmasyon entansif, ke GTSC a patwone, ki pèmèt yo 
obsève epi dokimante endikatè enfliyans lan nan diferan kategori dwòg epi retire chofè 
ki gen kapasite afebli yo sou wout Eta New York yo.  

